
 2014 вося косму тӧлысь 24 лунӧ 

1 статья. Пыртны «Коми Республикаын том йöзлöн политика йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 37 №, 866 ст.; 2013, 32 №, 593  ст.) татшӧм вежсьӧмъяс:

1. 2 статьяын:

1) 7 пунктын «коланлунъяс могмöдöмын.» кывъяс вежны «коланлунъяс могмöдöмын;» кывъясӧн;

2) содтыны татшӧм сюрӧса 8 — 10 пунктъяс: 

«8) том йӧзлӧн да челядьлӧн дінмукостса ӧтувъяс — том йӧзлӧн да челядьлӧн ӧтувъяс, кодъяс уджалӧны подувпуктаса медшӧр могъяс серти Россия Федерацияса  субъектъяслӧн джынйысь оз этшаджык мутасын, сы лыдын Коми Республика мутасын, да сэні эм асланыс тэчас юкӧдувъяс — организацияяс, юкӧнъяс либӧ филиалъяс да петкӧдланінъяс;

9) том йӧзлӧн да челядьлӧн дінмуса ӧтувъяс — том йӧзлӧн да челядьлӧн ӧтувъяс, кодъяслӧн уджыс налӧн подувпуктаса медшӧр могъяс серти збыльмӧдсьӧ Коми Республика мутасын;

10) том йӧзлӧн да челядьлӧн меставывса ӧтувъяс — том йӧзлӧн да челядьлӧн ӧтувъяс, кодъяслӧн уджыс налӧн подувпуктаса медшӧр могъяс серти збыльмӧдсьӧ Коми Республикаын муниципальнӧй районса муниципальнӧй юкӧн либӧ кар кытшса муниципальнӧй юкӧн мутасын.». 

2. 7 статьяын:

1) 2 юкӧнын:

а) 2 пунктын «республиканскӧй» кыв вежны «канму» кывйӧн; 

б) 4 пунктын «Коми Республикаса Веськӧдлан котырлысь стипендияяс» кывъяс вежны «нима стипендияяс» кывъясӧн; 

в) содтыны татшӧм сюрӧса 141 да 142 пунктъяс:

«141) Коми Республикаын канму отсӧгӧн вӧдитчысь том йӧзлӧн либӧ челядьлӧн дінмукостса, дінмуса да меставывса ӧтувъяслысь республиканскӧй реестр нуӧдӧм (водзӧ — реестр);

142) том йӧзлысь канму политика збыльмӧдӧм серти олӧмӧ пӧртысь федеральнӧй органӧ реестрӧ пыртӧм ӧтувъяс йылысь  «Том йӧзлӧн да челядьлӧн ӧтйӧза ӧтувъяслы канмусянь отсӧг сетӧм йылысь» Федеральнӧй оланпаслӧн 13 статьяын индӧм юӧръяс сетӧм;»;

2) 3 юкӧнын «сыöн уполномочитöм Коми Республикаса олöмö пöртысь власьт орган» кывъяс бӧрын содтыны «(водзӧ — уполномочитӧм орган), тайӧ статьялӧн 2 юкӧнса 2 - 4 да 14 пунктъясын индӧм уджмогъяс кындзи, кутшӧмъясӧс Коми Республикаса Веськӧдлан котыр збыльмӧдӧ ачыс» кывъяс. 

3. Содтыны татшӧм сюрӧса 71  статья: 
«71 статья
1. Коми Республикаын канмусянь отсӧгӧн вӧдитчысь том йӧзлӧн либӧ челядьлӧн дінмукостса, дінмуса да меставывса ӧтувъяс пыртӧны реестрӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧ сетӧм гижӧда шыӧдчӧм да Коми Республикаса Веськӧдлан котырӧн индӧм лыддьӧг серти документъяс подув вылын.

Реестрӧ том йӧзлысь да челядьлысь ӧтувъяс пыртан условиеяссӧ, кадколастсӧ, реестр нуӧдан пӧрадоксӧ, реестр нуӧдӧм серти Коми Республикаса олӧмӧ пӧртысь власьт уполномочитӧм органсӧ индӧ Коми Республикаса Веськӧдлан котыр.

2. Реестрӧ пыртӧны том йӧзлӧн либӧ челядьлӧн ӧтувъяс йылысь татшӧм юӧръяс:

1) тыр да дженьдӧдӧм нимъяс (эм кӧ), пыр уджалысь юрнуӧдысь органлӧн инпас (ин);

2) канму пасйӧм йылысь записьлӧн канму пасъян номер (шӧр канму пасъян номер);

3) вот мынтысьлӧн пас;

4) учёт вылӧ босьтан помкалӧн код; 

5) Россия Федерацияса пенсия фондын пасъян номер;

6) сэтчӧ пырысьяслӧн лыд; 

7) том йӧзлысь либӧ челядьлысь ӧтув артмӧдан да сылӧн уджалан медшӧр могъяс сылӧн подувпуктас серти;

8) том йӧзлӧн либӧ челядьлӧн ӧтувъясӧн збыльмӧдан удж сикасъяс йылысь юӧр; 

9) реестрӧ сійӧс пыртан кадпас;

10) реестрысь сійӧс петкӧдан кадпас да кадколаст. 

3. Реестрӧ пырысь юӧрӧн вермӧны вӧдитчыны ставӧн да сетсьӧ Россия Федерацияса оланпастэчас да Коми Республикаса оланпастэчас серти.».

4. 10 статьяын «республиканскӧй уджтасъясын» кывъяс вежны «Коми Республикаса канму уджтасъясын» кывъясӧн. 
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын. 

Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти. 

Коми Республикаса Юралысьлысь 

могъяс недыр олӧмӧ пӧрысь 





В.М. Гайзер

Сыктывкар 

2014 вося ода-кора тӧлысь 5 лун

28-РЗ №

Христофорова – 3905 пас.

